UDHEZIM
Nr. 4, daté 25.1.2014

PER DISA SHTESA DHE NDRYSHIME NE UDHEZIMIN NR. 24, DATE 2.9.2008 “PER
PROCEDURAT TATIMORE NE REPUBLIKEN E SHQIPERISE, TE NDRYSHUAR”

Né mbéshtetje té nenit 102, pika 4 té Kushtetutés sé Republikés sé Shqipérisé dhe né zbatim té
nenit 10, pika 1 té ligjit nr. 9920, daté 19.5.2008 “Pér procedurat tatimore né Republikén e Shqipérisé”,
ministri i Financave

UDHEZON:

Né udhézimin nr. 24, daté 2.9.2008 “Pér procedurat tatimore né Republikén e Shqipérisé, té
ndryshuar”, béhen shtesat dhe ndryshimet e méposhtme:

1. Pika 2.1, germa “¢” e udhézimit ndryshohet si mé poshté:

“¢) sistemin e tatimeve, taksave dhe tarifave vendore pér procedurat, té drejtat dhe pérgjegjésité
tatimore, té cilat nuk rregullohen me ligjin nr. 9632, daté 30.10.2006 “Pér sistemin e taksave vendore”,
me ndryshimet gé i jané béré ose mund t’i béhen atij ligji né t& ardhmen.”

2. Pika 15 e udhézimit ndryshon né pérmbajtje si vijon:

“15. Zyrat tatimore té geverisjes vendore funksionojné dhe zbatojné ligjin nr. 9632, daté
30.10.2006 “Pér sistemin e taksave vendore” dhe administrojné taksat, detyrimet tatimore dhe pagesat
publike vendore me pérjashtim té tatimit té thjeshtuar mbi fitimin pér biznesin e vogél. Drejtoria e
Pérgjithshme e Tatimeve népérmijet drejtorive rajonale tatimore vleréson, mbledh, kontrollon dhe arkéton
tatimin e thjeshtuar mbi fitimin pér biznesin e vogél.”

3. Pika 45.1.2 e udhézimit ndryshon né pérmbajtje si vijon:

“45.1.2 Drejtoria Rajonale e Tatimeve e juridiksionit pérkatés, brenda 30 ditéve nga marrja e
njoftimit nga QKR-ja pér fillimin e procedurave té ¢regjistrimit, verifikon situatén tatimore té subjekteve
deri né castin e aplikimit pér ¢regjistrim né QKR, pér personat fiziké ose juridiké, ose deri né gastin e
aplikimit pér fillimin e procedurave té likuidimit né QKR ose né gjykaté pér OJF-té, fondacionet dhe ente
té tjera publike. Verifikimi pérfshin té gjitha llojet e detyrimeve tatimore té personit té tatueshém,
pérfshiré edhe kontributet e sigurimeve shogérore e shéndetésore dhe gjobat e kamatévonesat eventuale té
lidhura me kéto detyrime. Drejtoria Rajonale e Tatimeve, pérvec verifikimit té situatés tatimore, kur éshté
e nevojshme, ushtron kontroll né mjedisin ku ushtron veprimtariné subjekti, sipas njé analize risku.”

4. Fjalia e treté dhe katért né paragrafin 43.2.1 ndryshon si vijon:

“Rast i ndryshimit té pérgjegjésisé tatimore mund té jet&, pér shembull, tejkalimi i volumit té
garkullimit prej 8 milioné lekésh né vit kalendarik. Né kété rast, pérgjegjésia tatimore e personit té
tatueshém ndryshon, domethéné nga person i tatueshém i tatimit té thjeshtuar mbi fitimin e biznesit té
vogél duhet té kalojé né tatimpagues i tatimit mbi fitimin.”

5. Né pikén 46.1.3, né fund té fjalisé, shtohet togfjaléshi “apo kur marrési i furnizimit, edhe kur
nuk éshté personi i tatueshém, e kérkon faturén”.

6. Né pikat 43.2.3, 47.1.2, 47.1.3, 47.1.4, 47.1.5, 47.1.7, 54.5, 55, 58.1, 59.2.1, togfjaléshi
“tatimpagues/subjekt i taksés vendore mbi biznesin e vogél dhe té tatimit mbi té ardhurat (personale)”
ndryshohet me togfjaléshin “tatimpagues i tatimit té thjeshtuar mbi fitimin e biznesit té vogél”.

7. Né pikén 47.1.1, fjalia e paré ndryshon né pérmbajtje si vijon:

“Personi i tatueshém, subjekt i tatimit té thjeshtuar mbi fitimin e biznesit té vogél dhe i tatimit
mbi té ardhurat, kur kryen njé furnizim mallrash apo shérbimesh, né momentin e furnizimit, éshté i
detyruar té l&shojé faturé té thjeshté tatimore né lidhje me até furnizim pér ¢do person té tatueshém gé
merr furnizimin, pérvec rasteve kur, né bazé té legjislacionit tatimor né fuqi, éshté person i tatueshém i
TVSH-sé dhe éshté i detyruar té léshojé faturé me TVSH. Forma dhe pérmbajtja e faturés sé thjeshté
tatimore éshté pércaktuar né ligjin “Pér sistemin e taksave vendore”, i ndryshuar, dhe né udhézimin né
zbatim té Kkétij ligji “Pér tatimin e thjeshtuar mbi fitimin e biznesit té vogél”. Pér blerésin, person i
tatueshém, subjekt i cfarédolloj tatimi, kjo faturé shérben si dokument justifikues pér shpenzimet e



zbritshme té biznesit.”

8. Né pikén 49.1, fjalia e paré ndryshon né pérmbajtje si vijon:

“Faturé tatimore konsiderohet fatura me TVSH, e cila léshohet nga personat e tatueshém,
subjekte té tatimit mbi vlerén e shtuar apo subjekte té tatimit mbi fitimin dhe fatura e thjeshté tatimore, e
cila 1éshohet nga persona té tatueshém, subjekte té tatimit té thjeshtuar mbi fitimin e biznesit t& vogél, kur
nuk jané subjekte té tatimit mbi vlerén e shtuar, si dhe nga organizatat jofitimprurése, fondacionet,
institucionet buxhetore etj.”

9. Né fjaliné e katért té pikés 49.1, togfjaléshi “té tatimit mbi t& ardhurat personale” zévendésohet
me togfjaléshin “té tatimit té thjeshtuar mbi fitimin té biznesit té vogél”.

10. Pika 57.5 ndryshon né pérmbajtje si vijon:

“57.5 Tatimpaguesit, subjekte té tatimit té thjeshtuar mbi fitimin pér biznesin e vogél, pér
pérllogaritjen e detyrimit tatimor, jané té detyruar té mbajné regjistra, libra dhe dokumente té tjera, si dhe
té léshojné fatura tatimore, déftesa tatimore dhe kuponé tatimoré, né pérputhje me ligjin “Pér sistemin e
taksave vendore”, i ndryshuar, dhe udhézimin “Pér tatimin e thjeshtuar mbi fitimin e biznesit té vogél”, né
zbatim té tij. Kéto regjistrime do té shérbejné si bazé pér vetévlerésimin dhe vetédeklarimin e detyrimeve
tatimore té personave té tatueshém apo, kur éshté rasti, pér pércaktimin e detyrimit tatimor.

Pér tatimpaguesit, subjekte té tatimit té thjeshtuar mbi fitimin pér biznesin e vogél, gé jané té
regjistruar né TVSH, libri i shitjeve dhe libri i blerjeve, t¢ mbajtura pér efekte té TVSH-sé, shérbejné si té
tillé edhe pér efekte té tatimit té thjeshtuar mbi fitimin e biznesit té vogél.”

11. Né fjaliné e paré té pikés 59.1.1, fjalét “300 mijé leké&” zévendésohen me fjalét “150 mijé
leké”.

12. Né pikén 64.2.1, fjalia e fundit ndryshohet né pérmbajtje si vijon:

“Kurse pér personat e tatueshém, subjekte té tatimit mbi fitimin e biznesit té vogél, periudhat
tatimore pér llogaritjen, deklarimin dhe pagesat e tatimit jané sipas ligjit “Pér sistemin e taksave vendore”
dhe udhézimin né zbatim té tij “Pér tatimin e thjeshtuar mbi fitimin e biznesit t& vogél”, si dhe jané
periudha tremujore pér llogaritjen, deklarimin dhe pagesén e kontributeve té sigurimeve shoqérore dhe
shéndetésore dhe tatimin mbi té ardhurat nga punésimi.”

13. Né pikén 68.2.1, fjalia e fundit ndryshon né pérmbajtje si vijon:

“Té tilla jané deklarimet e tatimit mbi vlerén e shtuar, té tatimit mbi fitimin, kontributet pér
sigurimet shogérore dhe shéndetésore, tatimi mbi té ardhurat nga punésimi, tatimi i thjeshtuar mbi fitimin
e biznesit té vogél etj.”

14. Pika 68.2.3 ndryshon né pérmbajtje si vijon:

“68.2.3 Parapagimi i detyrimit tatimor, i cili pérdoret né rastin e parapagimit té tatimit mbi fitimin
gjaté vitit ushtrimor dhe té tatimit t€ thjeshtuar mbi fitimin e biznesit té vogél, éshté, gjithashtu,
vetévlerésim tatimor.

Llogaritja e késteve té parapagimit té tatimit mbi fitimin dhe pagesa e tyre bazohet né ményrén
dhe afatet e parashikuara né ligjin “Pér tatimin mbi té ardhurat”. Vetévlerésimi pérfundimtar i detyrimit
tatimor béhet né momentin e paragitjes sé deklaratés vjetore té té ardhurave té tatueshme (té
fitimit/humbjes).

Llogaritja e késteve té parapagimit té tatimit té thjeshtuar mbi fitimin té biznesit té vogél apo
pagesa e detyrimit té tatimit té thjeshtuar mbi fitimin e biznesit té vogél bazohet né ményrén e parashikuar
né ligjin “Pér sistemin e taksave vendore” dhe udhézimit né zbatim té tij “Pér tatimin e thjeshtuar mbi
fitimin e biznesit t& vogél”. Vlerésimi pérfundimtar i detyrimit tatimor té biznesit té vogél, pér subjektet,
té cilat kané detyrim pér té deklaruar, béhet né momentin e paraqitjes sé deklaratés vjetore (formularit té
deklarimit dhe pagesés sé tatimit té thjeshtuar mbi fitimin), si¢ pércaktohet né ligjin “Pér sistemin e
taksave vendore” dhe udhézimin né zbatim té tij.”

15. Pikat 69.1 dhe 69.4 ndryshojné né pérmbajtje si vijon:

“69.1 Njoftimi i vlerésimit tatimor, i béré nga administrata tatimore pér personin e tatueshém,
duhet t’i dérgohet personit me posté rekomande, brenda 10 ditéve nga data e l&shimit té tij. Data e
Iéshimit té njoftimit té vlerésimit tatimor, konsiderohet data e plotésimit té tij, e cila shénohet né rubrikén
pérkatése t& formularit té njoftimit té vlerésimit. Njoftimi i vlerésimit tatimor, i dérguar me posté



rekomande né adresén e personit té tatueshém, merret ose konsiderohet se &shté marré nga ky i fundit, 10
dité nga data e nisjes me posté. Me hyrjen né fugi té njoftimit té vlerésimit tatimor, si¢ pércaktohet né
pikén 68.3.2 té kétij udhézimi, lind detyrimi pér té paguar detyrimin tatimor té pércaktuar né njoftimin e
vlerésimit tatimor.”

“69.4 Personi i tatueshém, gé nuk éshté dakord me njoftimin e vlerésimit tatimor, ka té drejté ta
ankimojé até brenda 30 ditéve kalendarike nga data e marrjes sé njoftimit té vlerésimit né pérputhje me
procedurat e parashikuara né kreun XIII té ligjit. Né rastet kur nuk mund té provohet e sakté data e
marrjes sé vlerésimit té detyrimit tatimor, konsiderohet té jeté marré 10 (dhjeté) dité nga data e nisjes me
posté.”

16. Pika 70.3 ndryshohet né pérmbajtje si vijon:

“70.3 Zyra tatimore e geverisjes vendore ka té drejté té nxjerré njoftimin e vlerésimit tatimor pér
llojet e taksave gé administron, pér té gjithé personat e tatueshém, subjekte té taksave vendore, pérfshiré
edhe tatimpaguesit gé klasifikohen si biznes i vogél.

Pér detyrimet tatimore, té lidhura me tatimin e thjeshtuar mbi fitimin e biznesit té vogél, njoftimi i
vlerésimit tatimor nxirret nga Drejtoria Rajonale Tatimore pérkatése.”

17. Né pikén 71, shkronja “e”, fjalét “300 mijé leké” zévendésohen me fjalét “150 mijé leké”.

18. Pika 75/1.2, fjalia e paré ndryshohet si mé poshté:

“Me administrimin e késaj kérkese, drejtoria rajonale tatimore, brenda njé periudhe 60-ditore nga
data e regjistrimit té saj né protokollin e organit tatimor, duhet té verifikojé pretendimin e tatimpaguesit.”

19. Pika 83.4 ndryshohet né pérmbajtje si mé poshté:

“83.4 Personi i tatueshém i kontrolluar ka té drejté té kundérshtojé rezultatet e kontrollit tatimor
brenda 15 (pesémbédhjeté) ditéve kalendarike pas datés, kur vlerésohet se raporti éshté marré nga
tatimpaguesi.”

20. Né pikén 90.2, togfjaléshi “ekzekutohet i pari” zévendésohet me togfjaléshin “ekzekutohet
sipas radhés sé pércaktuar né nenin 605 té ligjit nr. 7850, daté 29.7.1994 “Kodi Civil i Republikés sé
Shqipérisé”, té ndryshuar.”

21. Pika 92.3 ndryshon né pérmbajtje si vijon:

“92.3 Né qofté se drejtori i drejtorisé rajonale tatimore apo titullari i njésisé sé ngjashme me té
nuk miraton kérkesén e tatimpaguesit, tatimpaguesi mund ta ankimojé kété vendim brenda afateve dhe né
formén, ményrén e kérkuar nga kreu XIII i ligjit dhe sipas procedurave té pércaktuara né kété udhézim
pér ankimet tatimore.”

22. Pika 106.1.8, paragrafi i paré, fjalia e paré ndryshon né pérmbajtje si vijon:

“Me pérjashtim té ankimimit té ushtruar nga tatimpaguesi, né pérputhje me parashikimin e nenit
92, kreu XI té ligjit, masat administrative té parashikuara sipas kétij kreu dhe né kapituj té tjeré té kétij
ligji, gé kané té béjné me masat e mbledhjes me forcé, nuk jané objekt apelimi administrativ prané
Drejtorisé sé Apelimit Tatimor.”

23. Né pikén 107, fjala “interesa” zévendésohet me fjalén “kamatévonesa”.

24. Pika 107.1 ndryshohet né pérmbajtje si vijon:

“107.1 Kur njé detyrim tatimor é&shté objekt ankimi, ankimi pranohet vetém né qofté se
ankimuesi, né pérputhje me nenin 107 (1) té ligjit:

a) paguan shumén e ploté té detyrimit tatimor, objekt ankimi, té pércaktuar né aktin administrativ
gé ankimohet ose vendos garanci bankare pér kété shumé;

b) vérteton pagesén ose garanciné, duke paragitur njé kopje té dokumentit té pagesés sé detyrimit
tatimor objekt ankimi ose té garancisé bankare. Si vértetimi i pagesés, dhe ai i garancisé, jané kérkesa té
detyrueshme.”

25. Pika 107.2.1 ndryshohet né pérmbajtje si vijon:

“107.2.1 Shuma e pagueshme ose shuma e véné si garanci bankare, né pérputhje me pikén 1 té
nenit 107 té ligjit, pérjashton gjobat e pérfshira né vlerésimin tatimor té ankimuar.”

26. Pika 107.3.1 ndryshohet né pérmbajtje si vijon:

“107.3.1 Né gofté se tatimpaguesi nuk paguan shumén e caktuar para skadimit té afatit té ankimit,
ose nuk vendos garanciné bankare, ankimi konsiderohet i papranueshém dhe refuzohet. Pra, nése



tatimpaguesi ka paragitur ankimin, dhe pas kétij momenti, por para skadimit té afatit té apelimit, ka
paguar tatimin dhe kamatévonesat pérkatése ose ka vendosur garanciné bankare, Drejtoria e Apelimit
Tatimor (DAT) duhet ta shqyrtojé ankimin. Drejtoria e Apelimit Tatimor nuk éshté e detyruar gqé para
refuzimit té apelimit, ta informojé tatimpaguesin gé ankimi i tij &shté i papranueshém.”

27. Né fund té paragrafit 109.1 shtohet fjalia:

“Drejtoria e Apelimit Tatimor merr masat pér publikimin e géndrimeve té mbajtura né vendimet e
marra prej saj né website-in e Drejtorisé sé Pérgjithshme té Tatimeve.”

28. Né fund té pikés 110.1 shtohet paragrafi me pérmbajtje:

“Nése tatimpaguesi ka paragitur garanci pér pagesén e detyrimit, kjo ¢lirohet térésisht apo
pjesérisht sipas vendimit té Drejtorisé sé Apelimit, brenda 30 ditéve kalendarike nga data kur éshté marré
apo vlerésohet té jeté marré vendimi.”

29. Pika 114.3 e udhézimit shfugizohet.

30. Pika 117 ndryshon si mé poshté:

“117. Agjenti i mbajtjes sé tatimit né burim, agjenti i taksave apo tarifave, gé nuk arrin t& mbajé,
té llogarisé, té raportojé dhe té transferojé né buxhetin e shtetit, tatimin né burim apo tatimet, taksat dhe
tarifat e mbledhura, apo i shmanget mbledhjes sé tyre, detyrohet té paguajé gjobé té barabarté me 50 pér
gind té shumés sé ploté té tatimit, taksés apo tarifés sé pambledhur apo té shmangur.”

31. Pika 120 ndryshon me pérmbajtjen e méposhtme:

#120. Pagesat ose arkétimet me para né doré mbi 150.000 leké.

Tatimpaguesit, persona fiziké apo juridiké, tregtaré, gé kryejné ndérmjet tyre transaksione shitjeje
ose blerjeje me para né doré, kur vlera e transaksionit éshté mé e madhe se 150 000 leké, dénohen me
gjobé né masén 10 pér gind té vlerés sé secilit transaksion.

Ky dénim do té zbatohet si pér blerésin, edhe pér shitésin, nése té dy jané persona juridiké
dhe/ose fiziké tregtaré, dhe blerési ka paguar direkt shitésin me para né doré. Né rast se blerési ka paguar
me para né doré né llogariné bankare té shitésit, dénimi zbatohet vetém ndaj blerésit. Ashtu sikurse, nése
shitési i autorizuar nga blerési, pér likuidimin e transaksionit ka térhequr me para né doré nga llogaria
bankare e blerésit, dénimi zbatohet ndaj shitésit.”

32. Né pikén 127.2 té udhézimit, higet fjalia e dyté e paragrafit me pérmbajtjen:

“Pér tatimpaguesit e klasifikuar si biznes i vogél, kjo e drejté i takon titullarit té zyrés sé tatim-
taksave té geverisjes vendore”.

Ky udhézim hyn fugi me botimin né Fletoren Zyrtare.

MINISTRI | FINANCAVE
Shkélgim Cani

